
 

 

COMUNE DE COSSOINE 
Provìntzia de Tàtari 

Setore servìtzios a sa pessone 
Carrera Vittorio Emanuele, 14-07010 Cossoine -SS- Tel. 079/933172 

e-mail: servizi.sociali@comune.cossoine.ss.it 

protocollo@pec.comune.cossoine.ss.it 

 BANDU PÙBLICU 

 

ASSIGNU DE NÀSCHIDA – CONTRIBUTOS PRO SOS FÌGIOS NÀSCHIDOS, 

ADOTADOS O IN AFIDU IN ANTIS DE S’ADOTZIONE IN SU 2024 

 

SI FAGHET ISCHIRE 

 
Chi in osservàntzia de sa Deliberatzione de Giunta Regionale n.28/22 de su 09.09.2022 e n. 19/80 

de su 1.06.2023 sunt abertos sos tèrmines pro sa presentatzione de sas dimandas pro sa cuntzessione 

de sos contributos pro onni fìgiu nàschidu, adotadu o in afidu in antis de s’adotzione, 

 

- a decùrrere dae su 1° de ghennàrgiu de su 2024 e finas a chi su pitzinnu lompet chimbe 

annos o a sa sessada de s’afidu, si diat èssere in antis de àere lòmpidu sos chimbe annos. 

 

- chi apat benefitziadu de su contributu pro su 2022-2023 e chi apat mantènnidu totu sos 

rechisidos de atzessu puru in su 2024. 

 

Ogetu de sa mesura 

 

Sa mesura previdit sa cuntzessione de contributos suta forma de assignu mensile, a favore de 

nùcleos familliares elencados in subra chi ant o trasferint sa residèntzia in sos comunes cun prus 

pagu de 3.000 abitantes. S’importu de s’assignu est che pare a 600 èuros a mese pro su primu fìgiu 

nàschidu e a 400 èuros pro onni fìgiu imbeniente a su primu, sena leare a cunsideru S’ISEE de su 

nùcleu familliare, e at a èssere erogadu finas a cantu bastant sos fundos disponìbiles assignados. 

 

Destinatàrios e rechisidos de ammissione a su contributu 

 

Podent presentare sa dimanda pro s’assignu de nàschida sas famìllias, puru solu cun unu babbu o 

mama, in osservàntzia de sas dispositziones subra de sa responsabilidade de su babbu o mama, pro 

onni fìgiu; 

o nàschidu a decùrrere dae su 1° de ghennàrgiu de su 2024 e finas a sa lòmpida de su de 

chimbe annos de edade de su pitzinnu o a sa sessada de s’afidu, si diat èssere in antis de 

àere lòmpidu sos chimbe annos. 

o Chi apat benefitziadu de su contributu pro su 2022-2023 e chi apant mantènnidu totu sos 

rechisidos de atzessu puru in su 2024. 

Sos babbos e mamas destinatàrios de sos benefìtzios econòmicos devent àere sos rechisidos chi 

sighint: 

• èssere tzitadinos italianos de un’Istadu membru de s’Unione Europea o de una natzione chi 

non faghet parte de s’Unione Euròpea, in possessu de permissu de sogiornu regulare a sa 

data de publicatzione de s’avisu dae parte de su Comune benefitziàriu de sos contributos; 

• èssere residentes in unu de sos Comunes de sa Regione Sardigna cun populatzione inferiore 

a sos 3.000 mìgia abitantes a sa data de su 31 de nadale de su 2022; 

• àere trasferidu sa residèntzia in unu Comune cun populatzione inferiore a sos 3.000 abitantes 

e lassare·bi·la pro a su mancu 5 annos, umpare a sa dimora abituale, si non si cheret 

pèrdere su benefìtziu dae sa data in sa cale s’averiguat sa resone de sa sessada; 

• àere unu o prus fìgios a càrrigu a manera fiscale, nàschidos durante su 2022-2023 o in su 

2024 puru in adotzione o afidu in antis de s’adotzione; 

• no ocupare a manera abusiva un’allògiu pùblicu; 

• èssere proprietàrios de una domo aposentada in su Comune nou de residèntzia, o àere·nde sa 

disponibilidade gràtzias a unu cuntratu de afitu, de comodatu o a àteru tìtulu che pare; sa 

domo devet èssere destinada a dimora abituale pro totu su tempus de gosamentu de su 

benefìtziu; 

• esertzitare sa responsabilidade de su babbu o mama e/o sa tutela legale. 

 

Si unu de custos rechisidos mentovados in subra diat mancare cajonat sa sessada de su benefìtziu 

dae sa data in sa cale averiguat sa càusa de decadèntzia. 

 

Tèrmines e modalidades de presentatzione de sas dimandas 

 

Sa dimanda pro s’Assignu de Nàschida devet èssere presentada a su Comune de Cossoine impitende 

su modellu apòsitu allegadu, devet èssere espressada suta forma de decraratzione cunforma a sos 

art. 46 e 47 de su D.P.R. n. 445/2000, cun sas responsabilidades penales de sas cales a sos art. 75 e 

76 in casu de decraratziones non beras. 

 

Sa dimanda de contributu “assignu de nàschida” devet èssere sutascrita dae su babbu e sa mama; in 

casu de unu solu chi rechedit s’at a dèvere decrarare de àere fatu sa rechesta cunforma a sas 

dispositziones subra de sa responsabilidade de su babbu e de sa mama. Duncas, sa dimanda at a 

pòdere èssere presentada: 

 

• dae su babbu o dae sa mama chi nd’esèrtzitant sa responsabilidade; 

• dae s’afidatàriu in casu de afidamentu in antis de s’adotzione; 

• dae su rapresentante legale de su babbu o de sa mama, in casu chi su fìgiu siat minorenne o 

non capatze; 

• dae su tutore autorizadu dae s’Autoridade Giuditziària a incasciare su dinari a favore de sos 

minores. 

 

Sa rechesta devet èssere presentada intro de su 15 de ghennàrgiu de su 2025 e at a dèvere èssere 

firmada e acumpangiada dae sos documentos indicados in su mòdulu de dimanda allegadu.  

 

Sa rechesta at a pòdere èssere presentada a s’Ufìtziu Protocollu de su Comune de Cossoine 

cunforma a una de sas modalidades chi sighint: 

 

• a manu, in pabiru 

• pro mèdiu de sa PEC a s’ndiritzu protocollo@pec.comune.cossoine.ss.it o 

protocollo@comune.cossoine.ss.it 

Gestione de sa mesura e atributzione de su contributu. 

 

Su Comune de Cossoine retzit e istruit sas dimandas de sas famìllias, averiguende su possessu 

de sos rechisidos. S’isbursamentu de s’assignu at a leare a cunsideru s’òrdine de tempus de 

lòmpida de sas dimandas, averiguadu chi siat su possessu de sos rechisidos indicados a su puntu 

2, chi ant a dèvere èssere mantesos pro tota sa durada de su gosamentu de su benefìtziu. Su 

contributu si podet assummare cun àteros dàbiles giuamentos finantziàrios istatales e/o 

regionales chi ant punnas simigiantes e est reconnotu a sas famìllias chi ant sos rechisidos 

mentovados in subra e chi sa tzifra de s’assignu est che pare a € 600,00 a mese pro su primu 

fìgiu nàschidu e de € 400,00 a mese pro onni fìgiu imbeniente a su primu. Sa tzifra de su 

contributu est determinadu a decùrrere dae sa nàschida de su minore o de s’insertadura in su 

nùcleu de sa famìllia durante su 2022-2023 e 2024 e in proportzione a sos meses de residèntzia 

efetivos pro sos sugetos chi la trasferint in sos Comunes ogetu de giuamentu. 

Su contributu at a èssere reconnotu puru in sos annos imbenientes a su 2023 e finas a sa lòmpida 

de sos 5 annos de edade de su pitzinnu cunforma a sa disponibilidade de sas resursas 

finantziàrias.  

 

Tratamentu de sos datos personales 

 

Sos datos personales frunidos ant a èssere impitados solu pro finalidades istitutzionales, 

istrumentales o ligadas a custu protzedimentu, cunforma a sas modalidades e in sos lìmites 

apostivigados dae su Regulamentu in vigèntzia UE 2016/679 de su Parlamentu Euròpeu e de su 

Consìgiu de su 27 de abrile de su 2016. Su tratamentu de sos datos at a èssere fatu pro mèdiu de 

trastes informàticos in prus de cussos a manu e subra de pabiru, pro mèdiu de sugetos 

incarrigados a manera apòsita.  

Su tratamentu de sos datos at a èssere fatu cun trastes informàticos e ant a pòdere èssere 

comunicados a sos àteros sugetos interessados in sa gestione de su protzedimentu e a cussos 

incarrigados a fàghere sos controllos prevìdidos dae sa normativa in vigèntzia. 

 

 

Dispositziones finales 

 

Pro cussu chi no est apostivigadu in custu Avisu Pùblicu si crastinat a manera espressa a cantu 

apostivigadu dae sas Lìnias guida aprovadas cun sas Deliberatziones de Giunta Regionale n° 

28/22 de su 09.09.2022 e n.19/80 de su 01.06.2023. Dispositziones dàbiles de custu documentu 

non cumpatìbiles cun normas regionales lòmpidas, puru si no adecuadas, s’ant a cunsiderare 

barigadas a manera automàtica. 

 

 

 

Sa Responsàbile de sos Servìtzios a sa Pessone 

Dut.ra Silvana Chessa 

